
Ed. 105. i'rum varp

til Iaga um  seðlaútgáfurjett rikisins.

F lu tn ingsm aður:  Björn Kristjánsson.

1. gr.
Ríkisstjórnin skal setja á fót stofnun, er nefnist seðlaútgáfa rikisins, til 

þess að fram kvæm a fyrir rikissjóð seðlaútgáfu þá, sem til hans  hverfur sam kvæm t 
2. gr. laga nr. 6, 31. mai 1921, um  seðlaútgáfu ís landsbanka ,  h lu tafjárauka o. fl., 
og taka útgáfu á þeim SA miijónar, sem rikissjóður gefur nú  ú t  af seðlum, svo 
og yfir höfuð, þegar seðlaútgáfurjettur Íslandsbanka er horfinn, að hafa á hendi 
alla seðlaútgáfu í landinu. Skal sú stofnun gefa út seðla fyrir rikissjóðs hönd, 
eftir þvi, sem raunveruleg gjaldmiðilsþörf krefur fram yfir seðla íslandsbanka.

Seðlarnir skulu  innleysanlegir með gullmynt er krafist er. Upphæð seðl- 
anna skal vera 100, 50, 10 og 5 krónur.

2. gr.
Rikisstjórnin setur reglur um  lögun og útlit seðlanna og gefur út auglýs- 

ingu um gerð þeirra. Kostnaðinn við seðlagerð og endurnýjun  seðla ber seðla- 
útgáfa rikisins.

3. gr.
Seðlar þeir, sem seðlaútgáfa ríkisins gefur út, skulu  gjaldgengir i ríkis- 

sjóð og aðra a lm enna sjóði bjer á landi og eru hjer m anna  á milli löglegur 
gjaldeyrir með fullu ákvæðisverði. Engum  öðrum  en seðlaútgáfu rikisins er heim- 
ilt að gefa út bjer á landi gjaldmiðil, er komið geti i stað m ótaðra peninga, nema 
ís landsbanka, að svo miklu leyti, sem seðlaútgáfurjettur hans  s tendur sam kvæ m t 
gildandi lögum.

4. gr.
Sá, sem eftirmyndar þessa islensku seðla eða falsar þá, skal sæta sömu 

hegningu, sem ákveðin er í a lm ennum  hegningarlögum 25. jún í 1869, 266. gr. 
Glæpurinn er fullkomnaður, þegar búið er að eftirmynda eða falsa seðilinn, þótt 
ekki sje búið að láta h an n  úti.

5. gr.
Til tryggingar seðlum þeim, sem seðlaútgáfa ríkisins gefur út, skal ríkis- 

sjóður þegar i upphafi leggja stofnuninni til 30 °/o af útgefnum seðlum i gull- 
mynt, og má það tryggingarfje vera i gullmynt D anm erkur, Noregs, Sviþjóðar, og 
í íslenskri gullmynt, sem ríkið k ann  að láta slá. Auk þess skal stofnunin auka



gullforðann sm ám sam an  með arðinum  af viðskiftum sínum við bankana, uns 
gullforðinn nem ur 50 %  af þeirri seðlafúlgu, sem hæst var í umferð á um liðnu ári.

Að öðru leyti fellur a rðurinn  i rikissjóð. Telja m á þá  gullmynt til gull- 
forða, sem er á leiðinni hingað til Iands, svo og það gull, sem kann  að vera af- 
hent myntsmiðju  til m yntunar.  E nnfrem ur eru til tryggingar seðlunum víxlar 
þeir, skuldabrjef og önnur verðbrjef, sem b ankarn ir  setja seðlaútgáfu ríkisins að 
veði fyrir seðlalánum, sbr. 9. gr.

6. gr.
Ríkisstjórnin sk ipar vel bankafróðan  m an n  til þess að veita seðlaútgáfu 

rikisiss forstöðu. Eigi m á veita þessa stöðu öðrum  en rosknum  og reyndum 
manni, sem starfað hefir í banka  i minst 6 ár, sem er fjárhagslega sjálfstæður 
og eigi er skuldskeyttur bönkunum .

Forstjórinn hefir að árs launum  8000 k rónur og auk  þess dýrtíðaruppbót 
af allri launaupphæ ðinni,  sam kvæ m t vísitölu þeirri, sem lögð er til grundvallar 
við útreikning dýrtiðaruppbótar em bæ ttism anna ríkisins.

Fram kvæ m darstjóri  m á ekki hafa ö n n u r  embættisstörf á hendi nje reka 
aðra atvinnu og ekki m á h ann  vera í stjórn atvinnufyrirtækja. í forföllum eða 
fjarvist forstjórans annast skrifstofustjóri fjármáladeildar s tjórnarráðsins störf hans.

Forstjórinn tekur nauðsynlega aðstoð við útgáfu og ónýting seðla og önn- 
ur skrifstofustörf.

Laun og an n ar  kostnaður vegna þessara laga greiðist af tekjum seðlaútgáf- 
unnar. Um stjórn seðlaútgáfu ríkisins skal s tjórnarráðið ákveða nánar  með reglugerð.

7. gr.
F járm áladeild  s t jó rnarráðsins annast endurskoðun seðlaútgáfu rikisins. 

Skal endurskoðun fara fram að m insta kosti á hverjum m ánuði. Skal þá grann- 
skoða sjóðinn, alla bókfærslu, reikninga og tryggingar þær, sem stofnunin hefir 
fengið frá bönkunum , svo og seðlabirgðirnar og gullforðann.

8. gr.-
Pegar ts landsbanki hefir, sam kvæ m t lögum nr. 6, 31. maí 1921, 2. gr., 

dregið inn svo mikið af seðlum sínum, að seðlar beggja ban k an n a  í umferð 
nema nokkru  m inna en þeirri upphæð, sem stjórnarráðið  hefir ákveðið að mest 
megi vera í umferð af seðlum, sbr. 10. gr., má seðlaútgáfa ríkisins byrja að lána 
bönkunum  (L andsbanka  og ís landsbanka) seðla sína. Seðlalán þetta veitist bönk- 
unum  með þeim skilm álum  og kjörum, sem 9. gr. ákveður. Skal svo fljótt sem 
verður við komið innkalla alla 5, 10 og 50 króna seðla, þá sem gefnir hafa ver- 
ið út h anda  L an d sb an k an u m  sam kvæ m t lögutn nr. 14, 18. sept. 1885, og lögum 
nr. 2, 12. jan ú a r  1900, og ennfrem ur sem kunna að vera gefnir út sam kvæm t 
lögum nr. 7, 4. maí 1922. Skal bankinn fá þeim skift fyrir h ina nýju seðla seðla- 
útgáfu rikisins, með þeim kjörum  er áðu r  segir. S tjórnarráðið setur reglugerð um 
innköllun seðlanna.

Afgjald Landsbankans  af  þessum seðlum til ríkissjóðs og byggingarsjóðs



fellur n iður af öllum seðlum, er h ann  hefír frá ríkinu frá þeim tíma, er innköll- 
un 5, 10 og 50 kr. rikissjóðsseðlanna er auglýst.

9. gr.
Seðlaútgáfa ríkisins lánar bönkunum  seðla stofnunarinnar með þess- 

um k jö ru m :
1. Að hvor bank inn  um sig setji stofnuninni að handveði víxla, skuldabrjef eða 

trygg verðbrjef fyrir seðlaláninu, sem nemi m inst 125 kr. fyrir hverjar 100 
k ró n u r i seðlum.

2. Að hvor bankinn  um sig greiði til seðlaútgáfu ríkisins gjald af seðlum þeim, 
sem þeir hafa í umferð á hverjum tíma, er sje 2 °/o und ir  þá gildandi for- 
vöxtum, sbr. þó 10. gr. Skal gjald þetta greitt eftir á 31. desember.

3. Að b ankarn ir  hvor um sig annist árlega fyrir venjuleg óm akslaun  með dags- 
geugi og sem næst í hlutfalli við það, sem hvor b ank inn  um  sig hafði i 
umferð í siðustu árslok af seðlum frá seðlaútgáfu ríkisins, allar greiðslur, sem 
seðlaútgáfa rikisins þarf  að greiða í útlöndum, svo og þæ r greiðslur, sem rík- 
issjóður þarf  að greiða utan lands tii afborgana og vaxta fastra lána, eftirlaun, 
fje og námsstyrki, svo og vegna kostnaðar við um boðsm enn  ríkisins erlendis.

4. Að bankarn ir ,  eftir nánari  sam ningum  við seðlaútgáfuna, geymi gnllforða 
hennar og verðbrjef, ef h ú n  æskir þess.

5. Að b ankarn ir  hvor um sig annist að öllu leyti inn lausn  seðla stofnunarinnar 
i ú tlöndum  og beri kostnaðinn af því, sem skiftist milli þeirra eftir seðla- 
magni hvors banka i hvers árs lok. Svo annist þeir einnig alla innlausn seðl- 
anna innanlands með gullmynt, er seðlaútgáfa ríkisins leggur þeim til eftir 
hendinni.

10. gr.
Forstjóri seðlaútgáfu ríkisins skal í jan ú a rm án u ð i  á r  hvert gera tiilögur 

til r ík isstjórnarinnar um, hversu mikið megi mest gefa út af bankaseðlum  á árinu, 
og ákveður ríkisstjórnin þá, hversu mikið má vera mest i umferð af seðlum á 
þvi ári. Nú atvikast svo, að hin ákveðna hám arksupphæ ð  seðlanna verður of 
lág að áliti forstjóra seðlaútgáfunnar, og getur h an n  þá  tekið málið upp að nýju 
við ríkisstjórnina, sem getur breytt hinni ákveðnu hám arksupphæ ð , ef h ú n  telur 
brýna nauðsyn bera til, en a f  þeim seðlum, sem gefnir verða út fram yfir hina 
upprunalega ákveðnu hám arksupphæ ð , skulu b ankarn ir  greiða í ríkissjóð fulla 
forvexti sína fyrstu 2 m ánuðina, sem þeir eru í umferð, en sjeu þeir lengur í 
umferðinni, skal greiða i rikissjóð, auk  fullra forvaxta, Vs °/o fyrir næsta byrjaðan 
m ánuð, sem hæ kkar  um ’/a #/o fyrir hvern byrjaðan m ánuð  ú r  því, upp í 3#/o 
fram yfir forvexti.

11. gr.
Eigi m á semja við bankana  um  að veita þeim seðlalán fyrir lengri tíma 

en 10 ár i senn. Og geti an na rhvor bank inn  ekki uppfylt skilyrði þau, sem sett 
eru fyrir seðlaláninu í lögum þessum, hefir h ann  tafarlaust fyrirgert rjettinum til 
no tkunar seðlanna. Að þvi er ís landsbanka  snertir, skal re ikna sam ningstím a-



bilið frá þeim tíma, er rje t tu r  hans  til seðlaútgáfu er ú trunninn , hvort sem hann  
dregur ion alla núverandi seðla sina fyr eða siðar.

12. gr.
Á aðalpeninga- og seðlahirslum sto fnunarinnar skal læsing vera þannig 

gerð, að ekki verði þeim lokið upp  nem a með tveim m ism unandi lyklum. Hefir 
forstjóri s to fnunarinnar annan  lykilinn, en stjórnarráðið  hinn, og verða þvi ávalt 
að vera tveir við, er þær eru opnaðar. í þessum hirslum  skai geyma seðlamót 
s to fnunarinnar á milli þess, sem þau  eru notuð.

13. gr.
S tjórnanda seðlaútgáfu ríkisins er ávalt skylt að veita s ljó rnarráð inu  alla 

þá vitneskju um  hag  s tofnunarinnar,  sem því þurfa þykir. Rikisstjórnin getur 
vikið forstjóranum frá, þegar henni þykir brýn  nauðsyn til bera, og að fullu og 
öllu, ef m iklar eru sakir, en gera skal hú n  skriflega grein íyrir, hvað  veldur.

14. gr.
Stjórnarráðið ákveður í reglugerð, hvernig bókfærslu sto fnunarinnar skuli 

fyrir komið, um  undirskrift seðla og ónýting þeirra, um tilbúning nýrra seðla, 
starfstíma sto fnunarinnar o. s. frv.

15. gr.
Á kvœ ði um siundarsakir.

Nú er svo ástatt, er lög þessi kom a til fram kvæm da, að gull- og silfur- 
m ynt áðurnefndra N orðurlanda er eigi komin alm ent og h ind runar laus t  i um - 
ferð í viðskiftunum milli landa, og mega seðlar seðlaútgáfu ríkisins þá vera 
óinnleysanlegir með gullmynt á m eðan svo er ástatt. Á m eðan svo s tendur á, 
m á sá hluti gullforðans, sem eigi fæst keyptur innanlands, liggja í K aupm anna- 
höfn undir eftirliti sendiherrans íslenska eða þess em bættism anns, sem kem u r i 
hans  stað. E n n  frem ur er L andsbankanum  heimilt, á m eðan svo stendur sem 
hjer er sagt, að gefa út krónuseðla þá  án afgjalds, sem hann  hingað til hefir 
gefið út.

16. gr.
Til þess að setja seðlaútgáfu ríkisins á stofn og til að kaupa  fyrir nægan 

gullforða, veitist rikisstjórninni heimild til að taka lán fyrir rikissjóðs hönd. 
Skal seðlastofnuninni afhent gulltryggingin vaxtalaus fyrstu 5 árin, en úr þvi 
greiðir stofnunin ríkissjóði 6°/« ársvexti af gullforða þeim, sem ríkissjóðurinn hefir 
lagt til. •

17. gr.
Með lögum þessum er 1. grein i lögum nr. 7, 4. maí 1922, ú r  lögum 

num in  og ön n u r ákvæði, sem kom a i bága við þessi lög.

18. gr.
Lög þessi öðlast gildi 1. jan ú a r  1925.



Á s t æ ð  u r .

í lögum nr. 6, 31. mai 1921, 2. gr., um  seðlaútgáfu ís landsbanka, hluta- 
fjárauka o. fl., er ákveðið, að seðlaútgáfurjeltur ís landsbanka  falli til ríkisins jafn- 
ólt og bankinn  dregur inn seðla sína að fullu sam kvæ m t þeim lögum. E r  svo
ákveðið í þessari grein, að það skuli innan 1. júni 1922 ákveðið með lögum,
»hversu seðlaútgáfu þessari skuli fyrir komið framvegis«.

Þessari ákvörðun heflr tvívegis verið skotið á frest, og enn heflr stjórnin 
ekki komið fram með neitt frum varp um  þetta efni.

E n  þar sem dýrtíðin i landinu  helst við, og jafnvel eykst með auknu  
falli islenskrar krónu, en seðlum fækkar hraðfara ,  og þar sem ennfrem ur má búast 
við, að það taki eigi m inni tíma en eitt á r  að kom a nýrri seðlaútgáfu á fót, þá 
virðist eigi mega draga lengur að ráðstafa þessum seðlaúlgáfurjetti.

Og þar sem  fráfarin stjórn hefír engar ráðstafanir gert í þessu etni, og 
ný stjórn m undi tæplega vera við þvi búin að ráðstafa seðlaútgáfurjettinum  og 
kom a fram m eð frum varp um það, þá h ef jeg ráðist í að bera þetta frum varp fram.

Eigi verður annað  sjeð en að þingið 1921 hafí haft það í huga að láta 
landið sjálft annast  seðlaútgáfuna þegar hún  losnaði, eða jafnfram t og hú n  verður 
laus, enda m unu  fáar að ra r  leiðir færar.

Þó vil jeg geta þess, að sennilega hefði verið besta leiðin, að nýr hluta-
fjelagsbanki hefði getað slofnast, sem tekið gæti að sjer útgáfu nýrra  banka-
seðla. En með því að fjárhagur landsm anna er nú  svo þröngur, þá virðist engin 
von til þess að geta safnað innanlands nægu hlutafje í slíka bankastofnun, þó 
farið væri að brjótast í því. Og að stofna slíka stofnun án hlutafjár, með það 
fyrir augum að safna sm ám sam an  arð inum  af slíkri s tofnun sem tryggingarfje, 
mundi verða of seinfær leið og ekki veita seðlunum það traust, sem nauðsynlegt 
er, að seðlarnir hafl frá upphafí.

Þá kunna  að kom a uppástungur um það að afhenda öð rum hvorum  
bankanum  seðlaútgáfurjettinn, en móti þvi mæiir bæði fjárhagsbygging þeirra og 
viðskiftamáli.

Að þvi er ís landsbanka  snertir, rak  h ann  um  eitt skeið áhættumeiri 
verslun en gerisl um seðlabanka annara  landa, og afleiðingarnar kom u lika í 
ljós. Auk þess hafði h an n  stóran spaiisjóð, sem allir bankafróðir  m enn  eru á 
einu máli um, að seðlabankar megi ekki hafa. Og sú skoðun heflr náð svo 
föstum tökum  á fjárm álam önnum  erlendis, að jafnvel þó seðlabankar erlendis 
hafl fiá gömlum tímum haft leyfl til að reka sparisjóðsviðskifti, þá hafa þeir 
alls ekki notað þann  rjett, svo sem Þjóðbankinn danski. Þessi skoðun styðst við 
það, að þegar fyrir kem ur, að seðlabanki missir traust  almennings, sem oft getur 
komið fyrir, þá heimti alm enningur ekki einungis gull fyrir seðla bankans, 
heldur taki sparisjóðsinnieigendur sam tímis út innstæðu sína. Bankinn verður þvi 
ekki einungis að berjast við að leysa inn seðla sína, sem oft veitir örðugt undir 
slikum kringum stæðum , heldur hefír h ann  líka sparisjóðsinnieigendurna á hálsinum . 
Undir þeim kringum stæðum  er ekki annað hægt að gera en að loka bankanum , 
nem a rikisstjórnin taki til þess Lokaráðs, að gera fyrst seðlana óinnleysanlega og



siðan að leyfa bankanum  að gefa seðla út langt íram  yfir það, sem sönn gjald- 
miðilsþöif krefur, tíl þess að borga með sparisjóðsinnieigendum. Og þetta befir 
oft komið fyrir. En þegar svo mikið er komið í umferð af seðlum, sem hjer er 
sagt, þá byrja r  fall þeirra, svo alt lendir í vandræðum .

Að vísu á ís landsbanki 4Vs miljón króna veltufje, og m un nú  eiga vara-
sjóð fyrir væntanlegum töpum. Það  gæti því verið vel auðið að veita honum
seðlaútgáfurjettinn t d. í 10 ár, ef hann  legði n iður sparisjóðsdeild sína. En  jeg 
geri ekki ráð fyrir, að h ann  vilji v inna það til fyrir seðlaútgáfurjettinn, þó spari- 
sjóðsdeild hans  sje miklu minni en L andsbankans.

Þá er að athuga aðstöðu L andsbankans  til að taka við seðlaútgáfu-
rjettinum .

Sá banki hefir, m iðað við efnahag, verslað fult eins djarft og hinn bank-
inn, og m á ekki dæm a hart,  þó slíkt komi fyrir í veltufjárlausu Iandi, ef lánveit-
ingarnar eru veittar til þess beint að styðja framleiðsluna.

E n  eigið veltufje þess banka  er þetta:
1. Seðlar l a n d s s jó ð s ..............................................................  750000 kr.
2. Lán, sem rikissjóður g r e i ð i r .......................................  2000000 —
3. Þess utan hafði hann 31. des. 1923 sparisjóðsQe 23103977 —
4. Og v a r a s j ó ð ....................................................................  3360019 —
Veltufjeð og varasjóðurinn er því ekki meira en hæfileg trygging fyrir svo

stórum  sparisjóði.
En þess u tan  kem ur til álita, hvað mikið veltufje hans  er, er gera

á út um hvort h an n  getur tekið að sjer seðlaútgáfurjettinn.
Þá er fyrst að athuga, að öll seðlafúlgan hefir ekki hrokkið  til þess að 

byggja hið nýja bankahús, sem m un  hafa kostað yfir 800000 kr. E r því að eins 
hægt að telja meiri h lu tann  af þessum 2 miljónum til eigin veltufjár. 
í eðli sínu er því ekki hægt að líta á L andsbankann  öðruvísi en sem stóran
sparisjóð, aðallega Reykjavíkur og nágrennis, þó hann  berí bankanafn , og sem
þurfi að haga viðskiftura sínum líkt og sparisjóðir eiga að gera.

Það er þvi augljóst, að L andsbank inn  getur ekki tekið við neinskonar 
seðlaúlgáfu, nema gullkróna sje lögð á móli hverri k rónu  í seðlum, nema h ann  
skilji sig að öllu leyti við sparisjóðinn. E n  þann  kost m undi h ann  alls ekki taka, 
því það yrði stórtap fyrir bankann.

Jeg hefi ekki heyrt stungið upp á öðrum  leiðum, og sný jeg mjer þess
vegna að því að skýra þæ r greinar frumvarpsins, sem þarf  að skýra.

Við 1. gr.
Æ tlast er til, að aðeins verði ein seðlategund hjer á landi, og þess vegna 

er lagt til, að L andsbankaseð larn ir  verði innleystir, sem eru ógulltrygðir og óinn- 
leysanlegir. Það er og óviðfeldið, að ríkið gefi út tvennskonar seðla, aðra gull- 
t iygða og innleysanlega, en h ina ógulltrygða og óinnleysanlega.

Við 2. gr.
Þ arf  engrar skýringar við.



Sömuleiðis.
Við 3. gr.

Við 4. gr.
Sömuleiðis.

Við 5. gr.
Hjer er gert ráð  fyrir 30°/o gullforða eða m álm forða í byrjuD, sem bækki 

með tím anum  af arði s tofnunarinnar upp í 50%.
TryggÍDgin 30% , er bjer er nefnd, er sú sam a sem Þjóðbankinn danski 

setur i gulli fyrir seðlum sínum. Gullforðinn þarf  þó að vera meiri bjer, þegar 
seðlarnir verða gerðir innleysanlegir með gullmynt, þ a r  sem öðrum  tryggingum 
fyrir seðlunum er ekki bægt að kom a i peninga á stuttum  tima, ef seðlarnir 
missa traust almennings. Á hinn bóginn er m inni hætta á því, að seðlarnir missi 
traustið, þ a r  sem rikið gefur þá  út, en ekki einkastofnun, sem ávalt m á spilla 
fyrir.

Við 6. gr.
Gert er ráð  fyrir, að stofnunin verði ekki umfangsmeiri en það, að einn 

forstjóri dugi og einn skrifstofuvanur kvenm aður að auki.
Pað leiðir af sjálfu sjer, að vanda verður til valsins á forstjóranum.

Við 7. gr.
Það virðist best við eiga, að fjármáladeild s t jó rnarráðsins hafi endur- 

skoðunina á bendi.

Við 8. gr.
Æ tlast er til, að L andsbankaseð larn ir  verði fyrst dregnir inn, svo eigi 

verði þ renskonar seðlar i umferð. Það leiðir af sjálfu sjer, að afgjald Lands- 
bankans  af seðlum hans  falli niður, þegar farið er að draga inn seðla hans.

Við 9. gr.
1. Hjer er gert ráð  fyrir, að b anka rn ir  setji stofnuninni að handveði víx 'a og 

annað, er nemi 125 kr. fyrir hverjar 100 kr. í seðlum. E r  það í sam ræm i 
við skyldur Þ jóðbankans danska.

2. Það getur verið álitamál, hversu mikið ban k a rn ir  eigi að greiða fyrir lánin, 
en stofnunin verður að bera sig og má ekki hafa minni gróða en þessi kjör 
veita henni, eins og dæm in í lok þessara skýringa m unu  sýna.

Betra er að hafa hreyfanlegt gjald en fast gjald. Það gerir forvextina 
sveigjanlegri.

3. Mjer hefir ekki þólt ástæða til í þessum lögum að setja frekari skyldukvaðir 
á b ankana  til yfirfærslu á opinberu fje, þ a r  sem t. d. Landsverslunin  er fastur 
viðskiftamaður aðeins annars  bankans og póstsjóður sjer nú  sjálfur um 
yfirfærslur fyrir pósthúsið.



4. Henlugast væri ef ban k a rn ir  gætu geymt gullforðann, seðlana og handveðin, 
en jeg hefi þó ekki viljað fyrir fram b inda stofnunina við þann  geymslustað.

5. Það leiðir af bókfæ rslufyrirkom ulaginu, sem  hlýtur að gilda fyrir v iðskiflin  
m illi bankanna og stofnunarinnar, að öll innlausn seðlanna gangi i gegnum  
bankana, enda er það hentugast fyrir alm enning og sparar seðlaútgáfunni 
m annahald.

Við 10. gr.
Á meðan verðgildi ís lenskrar k rónu  er á hverfanda hveli, og sem getur 

orðið um  mörg ár, er nauðsynlegt að geta árlega metið, hversu mikið þurfi að 
gefa út af seðlum. Og þar sem forstjóri seðlaútgáfunnar ætti að verða kunnug- 
astur því máli, þá legg jeg til, að h an n  geri tillögur árlega til s t jó rnarinnar um 
það. Skyldi þessi tilhögun reynast ófullkomin, er Alþingi ávalt innan h an d ar  að 
breyta því.

Af viðbótarseðlunum ætlast jeg til að alt gjaldið renni i ríkissjóð, svo að 
forstjóri seðlastofnunarinnar hafi enga hvöt hennar  vegna til að m æla með of mikilii 
seðlaútgáfu. Og ætlast er til að sm ám sam an  verði svo þrengt að seðlaútgáfu hjer á 
landi, að gull- og silfurmynt geti aftur sjest i umferð meðal almenoings.

Við 11. gr.
Þarf engrar skýringar.

Við 12., 13., 14. og 15. gr.
Greinar þessar æ ttu ekki að þurfa neinnar skýringar við.

Við 16. gr.
Það leiðir af sjálfu sjer, að hvert ríki verður að leggja landsm önnum  til 

gjaldm iðil. Því verðm eiri sem hann er, því m eir hvetur hann til sparnaðar. Það  
er reynsla, sem  ekki hefir verið vefengd, að efnahagur þjóðanna fari eftir því, 
hversu gjaldm iðill þeirra, sem  gengur alm ent m anna á m illi, er dýrmætur, og 
sjerstaklega kem ur þetta fram f viðskiftunnm  við  útlönd. En einhverntím a hafa 
þjóðirnar orðið að kaupa þennan dýra gjaldm iðil. Það höfum  vjer aldrei þurft 
að gera, af því vjer notuðum  m ynt annars lands.

Fyrsti vísirinn til þess að vjer eignuðumst verðm æ tan gjaldmiðil, væri 
því þelta, að kaupa  h ann  sem tryggingu fyrir seðlum vorum . Og nægilegt er að 
kaupa h ann  eftir hendinni, en eflaust verður ekki hægt að leggja gullforðann 
fram án lántöku, jafnvel þó h an n  verði ekki æ ðihár í byrjun. Til þess að gefa 
einhverja hugm ynd um, hversu h á r  h an n  gæti orðið, sem landssjóður sjálfur yrði að 
leggja fram, og hvernig fyrirtækið kæmi til að bera sig, þá hefi jeg gert um  það 
eftirfarandi áætlun fyrir fyrsta árið og svo eftir 10 ár. E n  vitanlega er þetta ekki 
nema áætlun, því enginn getur sagt um, hvað fram undan  bíður.

Gert er ráð fyrir, að fyrsta seðlaprentun kosti um  60 þús. k rónur, og sje 
þeim kostnaði skift á 10 ár. E nnfrem ur að stofnunin taki ekki til starfa fyr en 
t. d. 1. október 1925. Og er þá gengið út frá, að ís landsbanki geti ekki mist þá 
1 miljón króna, er h an n  þá á að draga inn, nem a að fá aðra seðla i skarðið.



Nú m á gera ráð fyrir, að þessi 1 miljón k róna  yrði ekki að jafnaði i umferð alt 
árið og mundi það rýra h inn  áætlaða hag  fyrsta árið.

Dæmið verður þá þannig fyrsta árið:
1. Af Landsbankaseðlum  dragist inn fyrsta árið .............................. kr. 600000
2. Að íslandsbanki noti 1 miljón .........................................................  — 1000000

Samtals . . kr. 1600000
Að forvextir sjen 7 %  og að stofnunin því fái 5°/« ...................... kr. 80000
Árskostnaður:
a. Laun  forstöðum anns .....................................................  kr. 12000
b. L aun  s t ú l k u .......................................................................  — 4000
c. S e ð la p re n tu n .......................................................................  — 6000
d. Ábyrgðargjald af gullforða og seðlabirgðum ... — 2000
e. Bækur, skápar og ým s kostnaður ............................  — 10000
f. Hús og hiti, ljós ..............................................................  — 3500 — 37500

H reinn hagur þá: ... kr. 42500
E n væru þegar re iknaðir vextir að gullforðanum, sem yrði

af þessari upphæð 480 þús. kr., 6°/o, þá m u n d u  þeir nema ............  — 28800
í öðru dæ m inu hugsa jeg mjer, að stofnunin hafi starfað i 10 ár, sje þá 

búin  að borga seðlaútgáfukostnaðinn og hafi þá tekið við allri seðlaútgáfunni. Gull- 
forði sá, sem ríkissjóður hefði þá lagt fram, næm i V /i  miljón króna, og að is- 
lensk króna væri þá að m un  hæ kkuð  i verði, svo m inna  mætti gefa ut a f  seðlum: 

Dæmið m undi þá  lita þannig ú t:
Seðlaútgáfa að meðaltali 4 miljónir króna. Forvextir 6°/o, falla
þá 4°/o til s tofnunarinnar, eða ...........................
Kostnaður:

........................... kr. 160000

a. L aun  forstjóra ................................................. .. kr. 12000
b. L aun  stúlku .....................  ............................. .. — 4000
c. Seðlafirning .......................................................... .. — 4000
d. Ábyrgðargjald af gullforða og seðium ... .. — 5500
e. Hús, hiti og Ijós ................................................. .. — 3500
f. 6°/o vextir af gullforða 1%  miljón ............ .. — 90000
g. Ý m is le g t ................................................................... .. — 2000 -  121000

Hreinn hagur þá: ... kr. 39000


